
ՈՐՈՇՈՒՄԸ

…. 2014 թվականի № ….. Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի N 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով Իրավական ակտերի մասին Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2014 թվականի փետրվարի 27-ի «Մարդու իրավունքների պաշտպանության ազգային ռազմավարությունից բխող միջոցառումների ծրագիրը  հաստատելու մասին» N 303-Ն որոշմամբ հաստատված մարդու իրավունքների պաշտպանության ազգային ռազմավարությունից բխող միջոցառումների ծրագրի 5-րդ կետում «2014 թվականի երկրորդ եռամսյակ» բառերը փոխարինել «2015 թվականի առաջին եռամսյակ» բառերով:
2.Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

«Հայաստանի Հանրապետության կառավարության 2014 թվականի փետրվարի 27-ի N 303-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման անհրաժեշտության մասին

 1.Անհրաժեշտությունը

Հայաստանի Հանրապետության կառավարության 2014 թվականի փետրվարի 27-ի N 303-Ն որոշման մեջ փոփոխություն կատարելու մասին» ՀՀ կառավարության որոշման նախագծով (այսուհետ նաև` նախագիծ) նախատեսվող փոփոխության անհրաժեշտությունը պայմանավորված է Հայաստանի Հանրապետությունում սեռով պայմանավորված հղիության արհեստական ընդհատումների կանխարգելումն ապահովելու նպատակով լրացուցիչ ուսումնասիրություններ կատարելու և նոր օրենսդրական մոտեցումներ ներդնելու հնարավորությունները քննարկելու անհրաժեշտությամբ:  

 2.Ընթացիկ իրավիճակը և խնդիրները

 Հայաստանի Հանրապետության կառավարության 2014 թվականի փետրվարի 27-ի N 303-Ն որոշմամբ հաստատված մարդու իրավունքների պաշտպանության ազգային ռազմավարությունից բխող միջոցառումների ծրագրում նախատեսված է  սեռով պայմանավորված` հղիության արհեստական ընդհատումների կանխարգելումը օրենսդրորեն կարգավորելու միջոցառում: 
Միջոցառումն իրականացնելու համար նպատակով ՀՀ առողջապահության նախարարության կողմից մշակվել են «Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքում լրացումներ կատարելու մասին»  և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերը, որոնք օրենքով նախատեսված կարգով շրջանառվելուց և ստացված կարծիքներն ամփոփելուց հետո ներկայացվել են ՀՀ կառավարություն: 

Նախագծերով առաջարկվել էր  արգելել բուժաշխատողներին մինչև հղիության 30 շաբաթը լրանալը կնոջը, ամուսնուն, նրա ընտանիքին, երորրդ անձանց հայտնելու երեխայի սեռը, պահանջը խախտելու դեպքում սահմանելով վարչական պատասխանատվություն` տուգանքների ձևով, ինչը կիրառելի մոտեցում է նույնատիպ խնդիր ունեցող որոշ պետություններում, ԱՄՆ առանձին նահանգներում (ընդ որում այդ երկրներում տուգանքները զուգակցվում են պատասխանատվության առավել խիստ միջոցներով, ընդհուպ` ազատազրկմամբ): Նախագծերը նպատակ ունեին կանխարգելել լուրջ հիմնախնդիր դարձած սեռով պայմանավորված հղիության արհեստական ընդհատումները, որոնք ինչպես Հայաստանի Հանրապետությունում, այնպես միջազգային կազմակերպությունների կողմից կատարված հետազոտությունների արդյունքում արձանագրվել են որպես  ժողովրդագրական լուրջ սպառնալիք (ծնվող աղջիկների և տղաների ընդունված հարաբերակցության էական շեղումներ): Նկատի ունենալով խնդրի կարևորությունը, ՀՀ առողջապահության նախարարության կողմից նախագծերը դրվել են ընդլայնված քննարկման` միջազգային կազմակերպությունների հայաստանյան ներկայացուցիչների (Առողջապահության համաշխարհային կազմակերպություն, ՄԱԿ-ի մանկական հիմնադրամ, ՄԱԿ-ի բնակչության հիմնադրամ), ոլորտում գործունեություն ծավալող հասարակական կազմակերպությունների, բժիշկ-մասնագետների, այլ պետական մարմինների  (ՀՀ աշխատանքի և սոցիալական հարցերի նախարարություն, Ազգային վիճակագրական ծառայություն), Մարդու իրավունքների պաշտպանի գրասենյակի ներկայացուցիչների մասնակցությամբ: Քննարկման արդյունքում վեր հանվեցին մի շարք խնդիրներ` կապված ինչպես սեռով պայմանավորված հղիության արհեստական ընդհատումները ծնող պատճառների, դրանց կանխարգելման, նախագծով առաջարկվող լուծումների, դրանց արդյունքում առաջացող հնարավոր կոռուպցիոն ռիսկերի, այնպես էլ ընդհանրապես հղիության արհեստական ընդհատումների  իրավական կարգավորման ոլորտում հնարավոր նոր մոտեցումների որդեգրման անհրաժեշտության մասին: Արդյունքում որոշվեց բարձրացված հարցերը քննարկել Առողջապահության համաշխարհային կազմակերպության համապատասխան պատասխանատուների հետ` նշված առողջապահական և ժողովրդագրական խնդիրները լուծելու առավել արդյունավետ գործիքներ մշակելու նպատակով:

Առողջապահության համաշխարհային կազմակերպության համապատասխան պատասխանատուների  հետ քննարկման արդյունքների հիման վրա ՀՀ առողջապահության նախարարության կողմից առավել նպատակահարմար է համարվել  սեռով պայմանավորված հղիության արհեստական ընդհատման դեմ պայքարի և կանխարգելման այլ եղանակներ մշակել, որոնք հնարավորություն կտան ռիսկերի առկայության հասցնելով նվազագույնի, բացառելով հնարավոր կոռուպցիոն դրսևորումները:

3. Կարգավորման նպատակը և բնույթը

Սույն նախագծով առաջարկվում է միջոցառման վերջնաժամկետը սահմանել 2014 թվականի չորրորդ եռամսյակը, նպատակ ունենալով այդ ընթացքում մշակել խնդրի կարգավորման առավել համապարփակ և գործուն մեխանիզմներ: 
4. Ակնկալվող արդյունքը

Հայաստանի Հանրապետությունում սեռով պայմանավորված հղիության արհեստական ընդհատումների թվի աճը կրճատելու նպատակով առավել գործուն և նպատակային կարգավորումներ պարունակող  օրենսդրական նախագծերի փաթեթի առկայություն:
5.Նախագծի մշակման գործընթացում ներգրավված ինստիտուտները և անձինք

Իրավական ակտի նախագծի մշակումն իրականացվել է Հայաստանի Հանրապետության առողջապահության նախարարության աշխատակազմի իրավաբանական վարչության  կողմից:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի N 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ընդունման առնչությամբ այլ նորմատիվ իրավական ակտերի ընդունման անհրաժեշտության կամ բացակայության մաuին

«Հայաստանի Հանրապետության կառավարության 2014 թվականի փետրվարի 27-ի N 303-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ այլ նորմատիվ իրավական ակտերի ընդունման անհրաժեշտություն չի առաջանա:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի N 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ընդունման ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՅՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԵՎ ՆՎԱԶԵՑՈՒՄՆԵՐԻ ՄԱՍԻՆ
«Հայաստանի Հանրապետության կառավարության 2014 թվականի փետրվարի 27-ի N 303-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
                                                                                        Ամփոփաթերթ

«Հայաստանի Հանրապետության կառավարության 2014 թվականի փետրվարի 27-ի N 303-Ն որոշման մեջ փոփոխություն կատարելու մասին» ՀՀ կառավարության որոշման նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարար

